
arlos é un home polifacético,

timido e falador, creador de

historias e presente nas nosas
vidas, ainda que non o saibamos.

Naceu na Coruia en 1977, criouse
en Ourense, estudou Comunicacion
Audiovisual na Universidade de
Navarra e, ao rematar a carreira,
marchou un ano aos Estados Unidos
para estudar un curso de Especia-
lizacidon en Guidn.

Con catorce anos gafiou o V Premio
Rda Nova de Narracién Xuvenil con
Alén da aventura (editado con
ilustracions do seu pai, o médico e
pintor Roberto Vila Rodriguez).
Repetiu premio ao ano seguinte con
Gargola. Dous anos mais tarde
publicou Cara & fin da luz. Quen pode
dicir que, con dezasete anos, ten xa
publicados treslibros... ademais del?
Cando e como te decataches de que
querias ser guionista?

Moi pronto, como a iso dos trece,
catorce ou quince anos..., cando
empecei a escribir, porque me
gustaba moito o cine, gustadbame
moito contar historias, gustabame
moito ler..., ainda que non o oficialicei
ata o dia en que fun asinar os papeis
para facer o ingreso na Universidade.
Descubrin que habia unha carreira
que era Comunicacién Audiovisual e
entdn foi cando vin que podia xuntar a

mifia paixén polo cine e a tele, coa
paixén que tifa pola escritura, e enton
dixen: “Ben, pois se podo sumar as
duas cousas, podo ser guionista”. Eu
coido que igual foi ai, nese momento
(ainda que naceu antes), aos dezasete
anos, cando oficialicei xa a cousa, e
dixen: “Vale, quero ser guionista!”
Onde te formaches?

Como escritor, coido que me
empecei a formar no meu colexio, en
Ourense. Despois xa fun estudar a
Universidade de Navarra,
Comunicacion Audiovisual, durante
catro anos, e xa, despois, marchei un
ano a Estados Unidos, a Los Angeles,
para estudar un curso de
Especializacion en Guidn.

Cartafol 25 Ano XXVII

Cal foi o teu primeiro traballo?

O primeiro traballo que tiven
deumo unha antiga compafieira de
clase, que traballaba para Sogecine
daquela, que era a antiga produtora
de cine de Prisa TV (era Canal Plus). E
foi nada mais volver eu de Los
Angeles, cheguei a Madrid e
contratoume Sogecine como
consultor externo, para facer analises
de guions de longametraxes que
enviaban a produtora; eu e outras
persoas faciamos iso, liamos os guidns
e diciamos: “Este guidon a min
funcioname, por estes motivos, ou
non me funciona por estes outros”. E
ese foi o primeiro traballo que tiven,
Ao mesmo tempo en Sogecine e en

Laura y el misterio de
la isla de las gaviotas

Lolafilms, que era outra produtora.
Pero o meu primeiro traballo xa cunha
ndémina en serio, foi o que tefio agora
mesmo, e no que non parei durante
dezaoito anos, que foi en Boomerang
TV, onde me contrataron xa como
guionista.

Poderias dicirnos como foi o de
meterte, despois da Universidade,
directamente nunha cadea?

Pois iso foi un pouco sorte, a
verdade, foi estar no momento
adecuado e dar coa persoa adecuada,
porque eu estivera facendo practicas
en Telecinco, en Estudios Picasso, ao
terminar a carreira, e ali cofiecin a
unha persoa, que era o meu xefe
inmediato, e a esa persoa intentaron
contactala cando naceu Boomerang
TV para o departamento de ficcidn,
pero como xa estaba traballando
noutra cousa, proplxome a min,
entén eu fun cofiecer ao produtor que
lle propuxera a el o traballo, e
cofieceume, ofreceumo a min, eu
aceptei, e cando el me aceptou a min
tamén, enton pois... abriuseme o
ceo..., e dende entdn eu seguin nesa
produtora dezaoito anos, asi que tiven
moita sorte. Antes habia pouca xente
dedicada ao guién, que estivese
formada en guidén, e entén era mais
sinxelo tamén atopar traballo nunha
produtora, nunha cadea. Agora hai
moita xente que quere dedicarse &
television, co cal é mais complicado,
hai mais oferta, hai mais cadeas e
todo, pero tamén é certo que hai
moita mais demanda e competencia,
co cal... tiven sorte de empezar nese
momento.

Cal foi o primeiro guion que
escribichesti?

O primeiro que escribin, xunto con
Javi Holgado, foi para unha serie que
se chamaba Un lugar en el mundo, que
emitiu Antena 3. {a sobre un médico
que vivia en Madrid e que sufriu unha
traxedia persoal ao principio da serie,
e, debido a iso, marchaba vivir a un
pobo da serra. Foi unha serie que,
ainda que a escribimos con todo o
agarimo, era malisima e non a viu
ninguén, non tivo nada de audiencia,
sé a viron dous milléns de persoas.
Durou cinco capitulos, e ao quinto

quitarona, ainda que a serie tifia trece
capitulos gravados.
E cal foi o primeiro dos teus guions
que tivo un éxito notable na
television?

O primeiro foi xa Motivos

personales (Telecinco), que foi a
segunda serie que creamos Javi mais
eu. Se Un lugar en el mundo era do
ano 2001-2002, e emitirase no 2003,
Motivos personales empezamos
escribila no ano 2003 e durante o
2004, e empezouse a emitirno 2005. E
esta serie si que tivo moita audiencia,
chegdrona ver sete millédns de
persoas, algiin dos capitulos.

Cal é, na tua opinidn, o teu traballo
mdis exitoso?

O meu traballo mdis exitoso... polo
de agora esta sendo criar aos meus
fillos, tamén é o madis complicado.
Agora ben, se te refires ao meu
traballo sobre papel, ao de guion,
dividiriao entre Motivos personales,
polo éxito de audiencia que tivo, e
tamén Los misterios de Laura (TVE),
porque foi a primeira serie espafiola

que se adaptou nos Estados Unidos,
entdn iso é un motivo de orgullo!, ver
que o teu traballo collérono os
americanos, que son 0s que sempre
tes ti de referencia, cos que sempre
intentas identificarte, e fixeron a
adaptacién paraali.

Estds orgulloso de Los misterios de
Laura?

Si. Moito. Moito porque, xa che
digo, é a primeira serie adaptada na
historia de Espafia aos Estados Unidos
e ainda estd a xente lembrandoa con
moito agarimo. Hai moitos fans en
redes sociais que sempre piden a volta
de Los misterios de Laura, que
preguntan se sacamos outra novela
baseada na serie... Entdn estamos ai...
como moi satisfeitos, tanto Javi coma
min, que fixemos o guidn e escribimos
o libro xuntos, e por iso, por unha

banda ddnos moita pena que
terminase, e pola outra dis: “Ben,
terminou, pero non nos quedou unha
espinifia cravada, fixémolo ben!”.

Como xurdiu a idea de Los
misterios de Laura?

Pois xurdiu porque o noso xefe na
produtora, despois de estar durante
un tempo encargandonos cousas un
pouco concretas, e vendo que
estabamos respondendo un pouco as
peticidns das cadeas, dixonos un dia:
“Mirade, como non me estan
gustando os proxectos que estades
facendo, cando nolos piden das
cadeas, ide ao voso despacho,
pensade no que queirades, e
traédesme o que sexa". E entdn foi
cando empezamos a considerar
mmmmm..., ben, pois se podemos
pensar no que nos dea a gana, imos
pensar nunha serie das que nos
gustan...; xa que, tanto ao meu
compafieiro, Javi Holgado, como a
min, nos gustaban moito as series
americanas clasicas de misterio,
Murder, she wrote, Colombo..., entén
tomdmolas como referentes e
dixemos: “Imos facer unha policia que
sexa... -como estabamos, ademais, en
plena época de CSI, de policias que
investigaban con moita ciencia-, pois
imos facer unha policia que non tefia
nin idea de ciencia, e que sexa moi
intuitiva, como poderia ser Jessica
Fletcher, e que nos sexa moi
achegada”. E, a partir de ai, xurdiu
Laura Lebrel.

Cando colleron a serie nos estados
Unidos, corrixiron o guion ou
respectdrono? E que opinas de como
levaron a serie?

O primeiro guidn respectarono
case por completo; tiveron que
adaptar unhas cantas cousas porque a
idiosincrasia de Estados Unidos é moi
distinta da de Espaifia, e as
circunstancias, é un pais diferente,
cunha cultura diferente. Para que che
fagas unha idea: a primeira escena da
serie en Espafia empezaba nunha
charcuteria, onde vai Laura Lebrel
preguntar onde estd o friame, e
xogamos coa confusidon de se esta a
falar dun crime ou estd a falar de
comida ou... de que..., e en Estados

Unidos a primeira secuencia é unha
persecucién en coche, con disparos,
onde Laura Diamond dispara a un
criminal e voalle unha orella antes de
gue mate a alguén, entén forn

comezos moi diferentes. Sen
embargo, ese primeiro guion, atrama,
respectarona enteira porque a sua
intencién era facer algo semellante,
pero a partir de ai dixéronnos que ian
facer guions completamente novos, e
iso foi o que fixeron. Colleron outras
ideas para a sua serie e outros
misterios novos para o seu personaxe.
E pareceme que foi un experimento
COMo mMoi... curioso, moi interesante;
saiu unha serie diferente 4 nosa, a
nosa era mais Murder, she wrote,
mais Colombo, e a deles quedou
como unha serie de mais accion.
Ben..., ao final son produtos moi
distintos, e funcionou...
relativamente, tivo duas temporadas,
cancelaron unha terceira..., pero o
resultado foi... bastante curioso...

Como te sentes cando pensas que
outras persoas traballaron sobre un
guion teu e o cambiaron facéndolle
diferentes modificacions?

Ben..., se por exemplo te refires ao
caso de Estados Unidos, como € unha
adaptacidn, ti xa sabes que a xente vai
tocar o teu proxecto e estas
encantado, e é mais, apetéceche ver
que vision distinta tefien eles do que ti
creaches, ver como son uns
personaxes parecidos aos teus, pero

non iguais, e nese sentido esta xenial;
outra cousa é que ti escribas unha
serie e chegue o equipo técnico ou
artistico e convertan a tua serie, o teu
guion, en algo que ti non tifias na tua
cabeza, iso xa che doe mais porque é o
teu neno, e xa che doe; pero se sabes
que é unha adaptacién, entén o que
queiran facer vaiestar ben.

Mencionaches antes o libro dos
misterios de Laura, Laura y el
misterio de la Isla de las Gaviotas,
poderias contarnos o por que dese
libro?

Pois foi unha idea da editorial, de
Plaza & Janés, que, vendo o tirdn que
tina a serie, decidiu que era un bo
material, ademais, para facer unha
novela, e, de feito, Los misterios de
Laura estda moi baseada tamén, moi
inspirada, nas novelas de Agatha
Christie, de Conan Doyle..., entdn pois
era perfecto escribir unha novela con
estes misterios, porque, ao final, é un
xénero moi literario e, ademais,
podianos permitir xogar con cousas
coas que non puideramos xogar
durante a serie, como meter
escenarios moi lonxe de Espafia,
meter explosidns..., é dicir que, nese
sentido, foi unha experiencia moi
natural e moi enriquecedora.

Que prefires escribir, guions para
series ou peliculas, ou libros, ou
mesturar?

Dende logo, libros, sen lugar a
dubidas, o que mais me gusta escribir
son novelas, porque nas novelas estou
eu escribindo, esta o meu axente, que
me axuda tamén con algunhas
correccions, e despois estd a editorial,
que tamén me da as suas correccions,
e as correcciéons soen ser minimas,
porque confian moito no labor do
escritor e, ao final, o produto que sae,
o libro en si, cando ti o colles, pois é
igual ca o que ti escribiches. Sen
embargo, cando ti escribes un guion,
despois hai moita mdis xente que
intervén no proceso... directores,
actores, produtores..., moitisima
xente que se encarga cada unha
dunha tarefa e, ao final..., primeiro, o
guidon sempre remata quedando un
pouco desvirtuado porque... é
necesario, porque... hai moita xente

/}/ :

o

45+ Corenta e cinco



9
"

que inflde despois no proceso, e
despois tamén porque é..., o de
escribir guions é duro, porque é unha
pelexa coas cadeas, porque tes que
estar ai... ata que consegues sacar
unha serie adiante, tes que estar
convencendo a un montén de
directivos de cadeas de que a serie ten
que ser como ti a tes na cabeza, e
despois, ainda por riba, a serie
poéfiencha nun dia horrible da
semana, ou programancha fatal, ou
che pofien unha morea de anuncios e
entén a xente que esta a vela
levantase e vaise porque se cansa...,
entdn hai moitisimos factores, 4 parte
do teu traballo, que rematan influindo
no resultado final, por iso prefiro
sempre escribir libros que é como o
mais puro, o mais sinxelo.

E, dentro do guion, que prefires
escribir, series ou peliculas?

A ver..., é que as duas tefien o seu
aquel... Eu sobre todo escribin series,
e tefio un par de guiéns escritos, pola
mifia conta, de longametraxe; e eu
pensaba que as longametraxes eran
moi sinxelas de escribir porque, ao fin
e ao cabo, cando ti escribes unha
serie, € coma se estiveses escribindo
pequenas peliculas, e eu cheguei a
escribir capitulos de noventa minutos,

practicamente, que son xa unha
duracion como de longametraxe, e
nese momento pensas: “Ben, pois
entdn ten que ser moi sinxelo escribir
unha pelicula, porque me escribin
vinte e seis peliculas pequenas para
unha serie”. Pero.. escribir unha
longametraxe obrigate a condensar
moito a informaciéon e a ser moi
preciso no que queres contar en cada
dialogo; se un personaxe dunha serie
non di o que ten que dicir nun
capitulo, non pasa nada, xa o dira no
seguinte, ou lembras que necesitabas
unha escena dun estilo para definir a
este personaxe ou para que a historia
Xa empece a ir por este camino..., e
dis: “Ben, non pasa nada, pasoo ao
anterior, ou pasoo ao seguinte”, pero
na longametraxe non é asi, tes este
espazo e aqui tes ti que buscar as
fabas. Enton.. cdstame quedarme cun
dos dous, porque os dous son moi
complicados..., e moi entretidos de
facertamén...

Que che gusta mdis, escribir
guions a partir das tuas propias ideas
ou que che poian as cadeas algunhas
pautas, ou adaptar novelas escritas
por outra persoa? Que che resulta
madis sinxelo, crear unha serie dende
cero ou dende unha novela?

L Cartafol 25 Ano XXVII

Crear dende cero. Crear dende
cero sempre é o mais sinxelo porque,
ao final, cada vez que che impofien
unhas pautas, tes que metelas na tua
cabeza e tes que obrigarte a pensar
como cres que queren pensar os das
cadeas, enton sempre é mellor partir
de cero e que ninguén che pofia
cortapisas, que ninguén che pofia
obstaculos, que che digan: “Vefial, o
que queiras”, entdn asi é moito mais
divertido!

Cando escribes un guion, cales son
as primeiras cousas que decides, cal é
mdis ou menos o proceso que segues?

Pois, cando penso unha historia,
glstame moito, (non sei se isto faino
moita xente ou non), a min gustame
moito pensar no tema, gustame saber
de que vai a mifa historia..., se é unha
historia que vai sobre a perda, que vai
sobre superar a dor, se é unha historia
que trata da amizade, que trata do
amor cara aos pais, cara aos fillos..., e
0 que intento pensar sempre tamén
é..., ben, estds tamén pensando no
protagonista, e estas pensando tamén
nun punto de arrinque..., e,
principalmente, no universo,

obviamente, onde vai ter lugar..., se
vai estar ambientada no mundo da
politica, no mundo das grandes

corporacions, se vai estar ambientada
no mundo do futbol..., pero, sobre
todo, é o tema, saber de que vai, e
quen é o teu protagonista, porque iso,
aofinal, é o que vai enganchar a xente,
o tema da historia e o prota; ademais
a xente vaise identificar con ese
protagonista..., é o suficientemente
empatico?, vai ser humano, para que
a xente o recoféza e se sinta
identificada?, para que queira
acompafialo nesta viaxe?... Entdn
eses son os dous primeiros paus, as
duas primeiras pedras que hai que
pofier.

Con cal serie o pasaches mellor
escribindoa?

Poisss... de novo tefio que dicirche
que con Los misterios de Laura e
tamén con Motivos personales.
Pero..., vou dicir Los misterios de
Laura, porque Motivos personales foi
moi divertido escribila, pero moi duro
tamén, porque tifiamos moita presion
enriba, tifiamos moi pouco tempo
para escribir, entén tifiamos unha
carga de traballo brutal, ainda que nos
divertiamos moito escribindoa; sen
embargo, con Los misterios de Laura
tinamos mais tempo para escribir, e
podiamos permitirnos... o tardar un
pouquifio mais, o demorarnos mais
cos guiodns, e, ademais, en cada guion,
faciamos sempre unha homenaxe a
un xénero distinto de misterio, a
peliculas de espias, a Agatha Christie,
a Sherlock Holmes, e asi cada capitulo
tifa un ton diferente e era moi
divertidotamén.

E con cal guion é co que mdis
sufriches?

Co que mais sufrin..., pois houbo
alglns guidns dalguns capitulos de Un
lugar en el mundo, esa primeira serie
que che contaba antes, que me deron
bastante traballo, porque eu,
ademais, era novato, era o meu
primeiro traballo, e entdn... foi dificil
traballalos, e despois venderllos
tamén, a alglns actores e actrices, en
concreto a unha actriz, que se pofiian
como moi..., que tiflan moitas
dubidas sobre o guidn... Pero non
lembro tampouco un guién dun
proxecto meu que dixera: “Isto estd a
ser un inferno”. Si lembro épocas

concretas de moito traballo, de moito
pelexarme cos meus xefes, ou coas
cadeas, pero non hai un guién en
concreto co que sufrise. Sobre todo
desfruto os guidns, mais ca sufrilos, co
cal penso que tefio bastante sorte
polo de agora.

Gustariache que algunha das tuas
series que xa remataron, se retomara
ou se fixera unha segunda parte ou
unha precuelaou algo diso?

Pois mira, ainda que sempre
estamos coa cousa de que Los
misterios de Laura estaria ben
retomala e que tivera unha cuarta
temporada, porque a cancelaron de
xeito un tanto estrafio, tamén é certo
que non me gusta retomar vellos
proxectos; glistame empezar sempre
cousas novas, entdén, unha vez
superada xa a dor de ter perdidas xa
esas series, de ter sido canceladas,
gustame sempre pasar a outra cousa e
inventar historias novas.

Tes algun guion dalgunha serie
que ainda non se emitira e que tefias
ganasde que se emita?

Si. Tefio unha serie, en concreto,
que estamos intentando sacar
adiante, que estd a primeira
temporada case escrita, e estd
ambientada en Galicia, é un thriller
que mestura, ademais, elementos
fantasticos, e estou coma tolo para
que esa serie poida venderse algin dia
a unha cadea ou a unha plataforma e
saia adiante... Xaveremos...

E tes algun proxecto novo de
guion?

De guion..., aparte deste que che
dixen antes, deste thriller que me
encantaria que vira a luz, estou
intentando sacar proxectos na mifia
produtora, en Boomerang, que si vou
traballando para ver se algun interesa
nalgunha plataforma, entén estou
como lanzando, tirando, varias canas
en varias partes do rio, a ver se pica
algln peixe, e, mentres tanto, sigo
escribindo novelas, sigo intentando
sacar novelas adiante.

E que é o que recomendas agora d
xente que estea neste momento na
situacion que estabas ti daquela,
recén saido da carreira e querendo
buscar un traballo como guionista?

£

O que recomendo sempre: a
primeira cousa, sempre, é ler moito,
porque é superimportante, se queres
escribir, ler un montén, non podes ser
guionista se non les novelas, ou
ensaio, ou o que sexa..., hai que lerun
montén e ver un montdn de cine e de
television. Recomendo moito tamén
viaxar, non ter présa en terminar de
estudar e poferte a traballar
inmediatamente, sempre é boa a
viaxe para formarte, para completar
esa formacién... E despois
recomendo tamén, en lugar de
empezar a mandar curriculos a todas
partes, que sentes a escribir, escribe
todo o que poidas, porque, mais
importante ca un curriculo, para que
vexan onde estudiaches, é se tes algo
que lles poidas ensinar..., “Mirade!,
isto é o que escribin, escribin contos -
ainda que non os publicases, dame
igual-, escribin unha novela, escribin
poesia”..., que vexan que tes
sensibilidade, e que tes iniciativa, e
que tes ganas de escribir, iso é o
fundamental.

Media hora de entrevista e
rematamos! Quedaron cousas no
tinteiro, para poder volver
entrevistalo..., para poder invitalo a
vir ao instituto e preguntarlle todo o
que queiramos directamente... Non
falamos da sua ultima serie na tele,
Presunto culpable (Antena 3), que
comezaron a botala cando
empezamos este curso... Non falamos
de libros porque a entrevista ia sobre
0s guidns, e non falamos da triloxia de
novelas que anda a presentar estes
dias, As cronicas do viaxante, das que
Xa sairon as duas primeiras, O
pasaxeiro 19 (homenaxe as novelas
detectivescas de Agatha Christie) e O
cuarto imposible (historia de terror
ambientada nunha casa encantada),
e estd a piques de sair a terceira, O
corazon do Diafio (novela de piratas),
ainda que xa as temos na nosa
biblioteca.

47 Corenta e sete

